Татар гомуми белем бирү оешмаларында укучылар өчен татар әдәбиятыннан олимпиада сорауларына җавап

(мәктәп туры, 2015-2016 уку елы) 5 нче сыйныф
Гомуми балл - 100
I. Әдәбият теориясенә караган биремнәр.

1. Әлеге билгеләмәгә туры килгән теоретик төшенчәне языгыз.



Нинди дә булса тормыш күренешенә читләтеп, образлы рәвештә бәя биргәндә кулланыла торган сүзләр тезмәсе, фикерне үткен, истә калырлык итеп әйтеп бирү әйтем дип атала. (10 балл)
2. Әкиятләрнең нинди төрләрен беләсез? Тылсымлы әкиятләргә хас үзенчәлекләрне санагыз. (Хайваннар турындагы әкиятләр, тылсымлы әкичтләр, тормыш-көнкүреш әкиятләре, үзенчәлекләре турында дәреслекнең 30 нчы битендә тулы язылган) (20 балл)
II. Халык авыз иҗатына караган биремнәр.

1. Әлеге өзекләр алынган әсәрләрнең исемнәрен билгеләгез(10 балл):

“Тәгәри китте йомгагым, күрмәдегезме, агайлар?” (“Үги кыз”)
“Бу егет, шул сәгать азрак тамагын туйдырып, тауның өстенә чыгарга теләп, тауга менә башлады”. (“Ак Бүре”)
“Нәкъ Казан артында бардыр бер авыл...”(“Шүрәле”) 
2. Жанрларны һәм аларга туры килгән мисалларны тәңгәлләштерегез: (10 балл)

А) җыр 

Б) әкият 

В) мәзәк 

1) “Үги кыз”.

2) “Былтыргы “А”

3) “Гөлҗамал”.

	А
	Б
	В

	Гөлҗамал
	Үги кыз
	Былтыргы “А”


3. Үзегез теләгән бер әкият героена характеристика бирегез. (20 балл)
III. Иҗади эш. (30 балл)
1. Беләге юан берне егар, белеме булган меңне егармәкаленә таянып, үз тормышыгыздагы берәр вакыйга хакында кечкенә генә хикәяязыгыз. 

Татар гомуми белем бирү оешмаларында укучылар өчен татар әдәбиятыннан олимпиада сорауларына җавап

(мәктәп туры, 2015-2016 уку елы) 6 нчы сыйныф

Гомуми балл - 100
I. Әдәбият теориясенә караган биремнәр.

1. Әлеге билгеләмәгә туры килгән теоретик төшенчәләрне языгыз.
(10 балл)


Дөньяның килеп чыгышы, кешеләрнең барлыкка килүе, каһарманнарның батырлыгы хакында бик борынгы сөйләкләр миф дип атала.

Әдәби әсәрдә катлаулы, каршылыклы вакыйгалар, характерлар мисалында образлы фикер йөртү логикасына нигезләнеп куелган мәсьәлә проблема дип атала.
2. Алдагы сыйныфта үткәннәрегезне дә искә төшереп, халык авыз иҗатының төп жанрларын билгеләгез. Аларны берләштергән нинди уртак сыйфатларны әйтә аласыз? (әкият, җыр, табышмак, мәзәк, мәкаль, әйтем, бәет, миф, риваять, легенда һ.б. Үзенчәлекләре: халык тарафыннан иҗат ителүе, ягъни авторы төгәл билгеле булмаган әсәрләр, телдән сөйләнеп сакланганнар, милли үзенчәлекләрне чагылдыра, халыкның гореф-гадәтләрен, күзаллавын чагылдыра, язма әдәбиятка нигез салган һ.б.) (20 балл)
II. Әдәби иҗатка караган биремнәр.

1. Әлеге өзекләр алынган әсәрләрнең исемнәрен һәм авторларын билгеләгез:(10 балл)
“Көннәрдән бер көнне боларның игезәк ир балалары булды.” (К.Насыйри “Әбугалисина”)
“Менә күптән көтелгән көн килеп җитте. Бүген Сабан туе!”. (Г.Ибраһимов “Алмачуар”)
“Эт эчәгесе куркынып кына тишелеп чыкты.”(Г.Рәхим “Яз әкиятләре”)
2. Беренче баганада күрсәтелгән образларны икенче баганадагы әсәрдән алынган аңа бәйле өзекләр белән тәңгәлләштерегез.(10 балл)
	Алмачуар
	Әнә күрегез: ул ничек көмеш тавышы белән яңгыратып кешни! 

	Әбелхарис 
	...Багдад шәһәренә барып, кырык агач кисеп алып кайтты. “Барыгыз да кешеләр булыгыз”, - диде.

	Закир 
	Шуннан соң дөньяда һичбер малга, һичбер әйбергә күңелем дә, күзем дә төшмәде: һичбер нәрсәне сөя алмадым. 


3. Үзегез теләгән ике әсәрнең төп геройларына  чагыштырма характеристика бирегез. (20 балл)

III. Иҗади эш.  (30 балл)
1. Җиде кат уйла... мәкален дәвам итеп бетерегез һәм шуңатаянып, үз тормышыгыздагы берәр вакыйга хакында кечкенә генә хикәя языгыз. 

Татар гомуми белем бирү оешмаларында укучылар өчен татар әдәбиятыннан олимпиада сорауларына җавап

(мәктәп туры, 2015-2016 уку елы)7 нче сыйныф

Гомуми балл - 100
I. Әдәбият теориясенә караган биремнәр.

1. Әлеге билгеләмәне дәвам итеп языгыз.
(20 балл)



Дастан ул –мавыктыргыч сюжетка нигезләнгән, әкияти-мифологик образларга, маҗаралы вакыйгаларга бай эпик фольклор жанры.
яки Бәет ул – үкенечле хәл, вакыйгаларны тасвирлаган, әйтүченең хис-кичерешләре бәян ителгән лиро-эпик жанр.
2. Дастан яки бәет жанрына мисаллар китерегез һәм аларның берсе нигезендә жанрның сыйфатларын билгеләп языгыз. (20 балл)

II. Әдәби иҗатка караган биремнәр.

1. Әлеге өзекләр алынган әсәрләрнең исемнәрен һәм авторларын билгеләгез (теге яки бу төркемне үзегез сайлый аласыз):(10 балл)
“Көннәрдән бер көнне боларның игезәк ир балалары булды.” (К.Насыйри “Әбугалисина”)
“Ул миңа саплы калач китерә. Аннары миңа читек китерә.” (Г.Исхакый “Кәҗүл читек”)
 “Башлыйк әле сүзне Карәхмәт илә.” (Г.Тукай “Печән базары, яхуд яңа Кисекбаш”)
“Борын үткән заманда, Болгар белән Сарайда...” (“Идегәй” дастаны”)
“Ишеттем мин кичә: берәү җырлый...” (Г.Тукай “Милли моңнар”)
“Бу куркыну аны тәмам калтыратып ташласа да, озакка бармады, чөнки әткәсе аңарга әнкәсенең кунакта гына икәнен ышандырган иде.” (Н.Думави “Яшь ана”)
2. Г.Исхакыйның “Кәҗүл читек” яки Ш.Камалның “Акчарлаклар” әсәрләрендә образларны төкемнәргә бүлеп языгыз: (10 балл)
Ш.Камал “Акчарлаклар”:

Төп герой: Гариф

Ярдәмче герой: Газизә, Шәрәфи солдат, Исак һ.б.

Эпизодик герой: Газизәнең әнкәсе, Сафа  һ.б.

Җыелма образ: эшчеләр

Табигать образлары: диңгез, җил, кояш һ.б.

Г.Исхакый “Кәҗүл читек”

 Төп герой: Әхмәдулла

Ярдәмче герой: әтисе, әнисе, әбисе һ.б.

Эпизодик герой: мулла, Рәбига  һ.б.

Җыелма образ: малайлар, мәчеттәге халык

Табигать образлары: суык җил, су һ.б.

3. Н.Думавиның “Яшь ана” хикәясендә тарак яки Г.Исхакыйның “Кәҗүл читек” әсәрендә читек образларының әсәрдәге вазифаларын ачыклап  языгыз, авторлар аларга нинди мәгънәләр сала? (Тарак мәхәббәт билгесе, читек малайның омтылышы, хыялын аңлата, икесендә дә автор фикерен җиткерергә ярдәм итә) (10 балл)
III. Иҗади эш. (30 балл)
1. Егет кешегә җитмеш... мәкален дәвам итеп бетерегез һәм шуңатаянып, үз тормышыгыздагы берәр вакыйга хакында кечкенә генә хикәя языгыз. 

Татар гомуми белем бирү оешмаларында укучылар өчен татар әдәбиятыннан олимпиада сораулары 
(мәктәп туры, 2015-2016 уку елы)8 нче сыйныф

Гомуми балл - 100
I. Әдәбият теориясенә караган биремнәр.

1. Әлеге билгеләмәне дәвам итеп языгыз.
(20 балл)



Хикәя ул –катлаулы булмаган вакыйгаларны, тормышның бер күренешен, кеше характерының бер сыйфатын сурәтләүче кече эпик жанр.
яки суфичылык әдәбияты ул – суфичылык идеяләрен үзәккә алган, илаһи мәхәббәт - Аллага мәхәббәт белән сугарылган әдәбият.
2. Мәгърифәтчелек әдәбиятына хас үзенчәлекләрне санагыз,үз фикерләрегезне мисаллар ярдәмендә дәлилләп бирегез. Мәгърифәтчелек әдәбиятына мөнәсәбәтле кайсы авторларның нинди әсәрләрен беләсез? (Тәрбия, белем, мәгърифәт мәсьәләләрен үзәккә ала, мәгърифәтле геройны югары күтәрә, белемле кеше генә бәхеткә ирешә ала, җәмгыятьне мәгърифәт белән үзгәртеп була дип раслый, әсәр уңай геройның җиңүе белән тәмамлана һ.б., К.Насыйри “Әбугалисина”, М.Акъегет “Хисаметдин менла”, Ф.Кәрими “Салих бабайның өйләнүе” һ.б.) (20 балл)
II. Әдәби иҗатка караган биремнәр.

2. Әлеге өзекләр алынган әсәрләрнең исемнәрен һәм авторларын билгеләгез (теге яки бу төркемне үзегез сайлый аласыз):(10 балл)
“Русия уртасында Идел елгасыннан ерак түгел бер татар авылы бардыр.” (Муса Акъегет “Хисаметдин менла”)
“Көмешләнгән бөтен өйләр, вә сахралар тора балкып.” (Г.Тукай “Ана догасы”)
 “Яшь бала елый иде.”(Ш.Камал “Буранда”)
“Мин яшь вакытта безнең кыяр каравылчысы бер картыбыз бар иде.” (Ф.Кәрими “Салих бабайның өйләнүе”)
“Ай, шушы көй үзә бит минем үзәгемне...” (М.Фәйзи “Галиябану”)
“Илем өчен илсенеп, Җирем өчен җирсенеп.” (“Идегәй”)
2. Ш.Камалның “Акчарлаклар” яки “Буранда” әсәрләрендә кайсы табигать образлары ясалма образлар дәрәҗәсенә күтәрелә? (акчарлаклар, диңгез, җил – “Акчарлаклар”; буран – “Буранда”) (5 балл)
3. Ф.Кәриминең “Салих бабайның өйләнүе” яки М.Акъегетнең  “Хисаметдин менла” әсәрләрендә автор күтәргән проблемаларны ачыклагыз, автор аларны чишүнең нинди юлларын идея итеп тәкъдим итә (яман гадәтләргә иярү, әхлаксызлык проблемалары күтәрелә, яман гадәт кешене гомер буе озата килә, яшьтән кирәкле гамәлләр генә кылырга кирәк дигән идея үткәрелә – “Салих бабайның өйләнүе”; наданлык, әхлаксызлык, көнчелек һ.б. проблемалар күтәрелә, мәгърифәтле кеше бәхеткә ирешә ала дигән идея үткәрелә  – “Хисаметдин менла”). (10 балл)
4. Ф.Кәриминең “Салих бабайның өйләнүе” яки М.Акъегетнең  “Хисаметдин менла” әсәрләрендә ни өчен мәгърифәтле геройга мөрәҗәгать ителә? (Автор алар аша үз фикерен үткәрә) (5 балл)
III. Иҗади эш. (30 балл)
1. Егет булса, ут булсын... мәкален дәвам итеп бетерегез һәм шуңатаянып, үз тормышыгыздагы берәр вакыйга хакында кечкенә генә хикәя языгыз. 

Татар гомуми белем бирү оешмаларында укучылар өчен татар әдәбиятыннан олимпиада сораулары 

(мәктәп туры, 2015-2016 уку елы) 9 нчы сыйныф

Гомуми балл - 100
I. Әдәбият теориясенә караган биремнәр.

1. Әлеге билгеләмәне дәвам итеп языгыз.
(20 балл)



Мифология ул – борынгы кешеләрнең хыял ярдәмендә дөнья хакында тудырган күзаллаулары
Дастан ул – тарихи, мифологик ышануларга нигезләнгән героик эчтәлекле, романтик рухлы эпик әсәр.
2. Әдәбиятта традиция төшенчәсен сез ничек аңлыйсыз? Әдәби традициягә нинди мисаллар китерә аласыз? Традиция дигән вакытта сүз сәнгатендә тупланган тәҗрибәнең, казанышларның дәвам ителеше, буыннан-буынга күчеше күздә тотыла. Мәсәлән, сюжетларның дәвам ителеше, образлар, идея-мотивларның, сурәтләү чараларының күчеше һ.б. (20 балл)
II. Әдәби иҗатка караган биремнәр.

1. Кол Галинең “Кыйссаи Йосыф” әсәреннән әлеге өзекләргә мөнәсәбәтле геройларның исемнәрен билгеләгез: (5 балл)
“Аңына килгәч, күлмәкне ул кулына алды.” (Ягъкуб)
“Саубуллашып, дога кылыр һәммәсенә, - Малик Дәгыйр түнә-түнә егълар имди.” (Йосыф)
 “Күрү белән шундук аңа гашыйк булды, - егълый-егълый ул уянып китәр имди.”  (Зөләйха)
2. Кол Гали “Кыйссаи Йосыф” әсәренең сәнгатьчә эшләнешендә нинди әдәби алымнарга мөрәҗәгать итә? (саннар символикасыннан файдалану, төш образына, антитеза алымына мөрәҗәгать итү, күпсанлы чагыштыру, эпитет, сынландыру, метафораларны куллану, фантастик элементларны кертеп җибәрү һ.б.) (20 балл)
3. Кол Галинең “Кыйссаи Йосыф” әсәрендә үткәрелгән дини сыйфатларны билгеләп языгыз. (сабырлык, кичерә белү, тугрылык, гафу итү, Алланың барлыгына, берлегенә ышану һ.б.) (10 балл)
III. Иҗади эш. (25 балл)
1. Кешегә кое казысаң, үзең төшәрсеңмәкаленә таянып, үзегез теләгән бер әсәр сюжетына бәя бирегез. 

